
Күні: 
Тақырыбы: «Жалпыадамзаттық құндылықтар –отбасы тәрбиесінің негізі».
Мақсаты: 
Ата-аналарға отбасы – тәрбиесінің негізі Жалпыадамзаттық құндылықтардан туындайтыны жайында түсінік беру.
Міндеттері: 
· Ата-аналарға рухани-адамгершілік білім беру бағдарламасының маңыздылығын түсіндіру;
· Жалпыадамзаттық құндылықтарды басшылыққа ала отырып, жеке тұлға бойында дамытуға ықпал ету;
· Бала тәрбиесіндегі ата-ана рөлінің маңыздылығын көрсету.
Жоспары: 
1.«Өзін-өзі тану» рухани-адамгершілік  білім беру бағдарламасының маңыздылығы.
2. «Жалпыадамзаттық құндылықтар –отбасы тәрбиесінің негізі». Құндылықтар ағашы.
3.«Өзін-өзі тану» рухани-адамгершілік білім беру бағдарламасы бойынша ата-ана тәрбиесінің рөлі, ұлдар, қыздар тәрбиесі.

Барысы:
	Ұйымдастыру кезеңі

1. Жағымды көңіл күй  

	-Армысыздар, бүгінгі «Жалпыадамзаттық құндылықтар –отбасы тәрбиесінің негізі» аясында өткізіліп отырған  мектепішілік  ата-аналар жиналысына келген жеке тұлға жанашырлары. 0-11 –сынып аралығында өткізілетін  «Өзін-өзі тану» рухани-адамгершілік  білім беру бағдарламасының  қаншалықты маңызды екендігіне тоқталатын боламын.
«Нұрға бөлену» жаттығуын өткізеді.
-Ыңғайланып отырыңыздар, денелеріңізді түзу ұстаңыздар. Аяқ-қолыңызды айқастырмаңыз. Қолыңызды тізеңізге немесе үстелге қоюға болады. Көздеріңізді жұмуларыңызды өтінемін. 
Елестетіп көріңіз: Күн нұры сіздің төбеңізден өтіп, кеудеңізге қарай бойлап барады. Кеудеңіздің орта тұсында гүл түйнегі орналасқан. Гүлдің түйнегі нұрдан баяу ашылып келеді. Балғын және таза әсем гүл сіздің әр ойыңызды, әр сезіміңізді, эмоцияңыз бен тілек-қалауыңызды шайып, жүрегіңіздің қауызын ашты. 
Нұр сәулесі сіздің бойыңызға ақырын тарай бастағанын елестетіңіз. Ол біртіндеп күшейе түсуде. Оймен осы нұрды қолдарыңызға түсіріңіз. Сіздің қолдарыңыз нұрға бөленіп, сәуле шашуда. Қолымыз тек жақсы, ізгі істер істейді және баршаға көмектеседі. Нұр аяқтарыңызға тарады. Аяқтарыңыз нұр сәулесін шашуда. Олар сізді тек жақсылық жасау үшін жақсы жерлерге апарады. Олар нұр мен махаббат құралына айналды. 
Одан әрі нұр сіздің аузыңызға, тіліңізге тарады. Тіліңіз тек шындықты және жақсы, ізгі сөздер ғана айтады. Нұрды құлақтарыңызға бағыттаңыз, құлақтарыңыз тек жақсы сөз бен әсем әуенді ғана естиді. Нұр көздерімізге де жетті, көзіміз тек жақсыға қарап, бәрінен жақсылықты ғана көреді. 
Нұр бірте-бірте қарқындап, шұғылана бастайды, сіздің денеңізден шығып, жан-жағыңызға сәуле шашады. Осы нұрды балаларыңызға,туысқандарыңызға, достарыңызға, таныстарыңызға бағыттаңыз. Нұрды уақытша түсініспей, ренжісіп жүрген адамдарға да бағыттаңыз, олардың да жүрегі нұрға толсын. 
Осындай Нұр, Махаббат және Тыныштық күйінде отыра тұрыңыз... 
Енді осы Нұрды жүрегіңізге орналастырыңыз. Нұрға толы бүкіл әлем сіздің жүрегіңізде. Оны осындай әсем қалыпта сақтаңыз. 
Жаймен көзіңізді ашуға болады. Рахмет.
	Баяу, жайлы музыка


	Жағымды ой-пікір (дәйексөз) 
	«Адам әуелі өзін-өзі, өзінің мүмкіндіктерін, өзінің өмірдегі орнын танып білмесе, ол тағдыр қолындағы ойыншыққа айналады. Егер де «біз кімбіз?», «қайдан пайда болдық?», «бұл өмірге не үшін келдік?» және «қайда барамыз?» – деген терең философиялық сауалдар төңірегінде мәселе қозғасақ – ол өзіміздің көзқарасымызды, өзіміздің ішкі «Менімізді» адамгершілік жағына қарай өзгертуге жасаған алғашқы қадамымыз болғаны…» 
Сара Алпысқызы Назарбаева.
«Өзін-өзі тану» рухани-адамгершілік білімі жобасының авторы, еліміздің Бірінші Ханымы Сара Алпысқызы тұңғыш рет мемлекеттік деңгейдегі өскелең ұрпақты жалпыадамзаттық құндылықтарға үйрету мәселесін көтерді.
	


	Әңгімелесу

	«Барлығын ақшамен байланыстырудың қажеті жоқ. Одан да асқан құндылықтар бар екенін ұмытпайық».
Сергей Капица
Ақиқат, сүйіспеншілік, дұрыс әрекет, ішкі тыныштық, қиянат жасамау -  бұл мәңгілік бес құндылық  адамның ұлтына, нәсіліне, ортасына, үлкен кішісіне, уақытпен өзгермейтін құбылыс. Бүгінгі таңда рухани білім әлемге ауадай қажет болып тұр. Сондықтан әр адамның ақыл ойын жаңғыртып, санасын өзгерту керек, сонда әлем де жаңарып, өзгереді.
Адам болмысы-ақиқат. Ағаштың тамыры- мәңгілік құндылықтар, оны ақиқатқа теңейміз. Ағашқа құятын суды сүйіспеншілік деп алайық. Ақиқатты сүйіспеншілікпен суарсақ, әрқашан әрекетіміз түзу болса, діңіміз мықты болады. Дің-дұрыс әрекет. Одан әрі өмірімізді шынайылықпен дұрыс әрекетте сүрсек, ішімізде тыныштық орнайды. Яғни ағаш бүр жарады. Ішімізде тыныштық орнаса, біз ешқандай қиянат жасамаймыз, тіпті ойламаймыз да. Сонда ағаш жемісін береді. 
       Ата-анаға сұрақтар:
· Бала тәрбиесіне кім жауапты?
· Бала тәрбиесінде әкенің рөлі қандай?
«Баланы  тәрбиелеме өзіңді тәрбиеле» бейнебаян ұсыну. Ата-аналар өздері қорытынды жасайды.
	Интернет












https://www.youtube.com/watch?v=aNuovl39Qf8

	Шығармашы
лық жұмыс

	Сурет арқылы бала мен ана қарым қатынасын анықтау.
 «Мейірімге толы отбасым » сурет салу
	Ақ қағаз, қарындаш

	Үй тапсырмасы
	Балаңызға күніне бір рет жылы сөздеріңізді, риясыз сүйіспеншілігігіңізді арнаңызшы.Өзіңізде, балаңызда өзін бақытты сезінеді.
	

	Топпен ән айту


	«Әке ана» әні.
Сөзі ,әні: Есен Қалмағанбетов
	https://www.youtube.com/watch?v=Qmg88kBFM-8


	Жиналыстың қорытынды сәті
	«10+5+1» әдісі. Алдарыңыздағы ақ қағаздарға сіз үшін өміріңізге қажетті құндылықтарды жазыңыздар. Саны — 10. Мысалы, ақша, денсаулық, білім… Енді бесеуін сызып тастаңыздар, тағы төреуін сызыңыздар. Қолдарыңызда біреуі қалды, соны оқысаңыздар. Ол көбіңізде «Бала» сөзі болар.
Олай болуы заңдылық. Өйткені «Бала — ата-ананың бауыр еті», ұрпағын жалғастырар жалғасы. Әр ата-ана баласы үшін өмір сүреді.
баланы бірлесе отырып тәрбиелейік дей келе бүгінгі тренингімізді, академик Зейнолла Қабдоловтың мына сөзімен аяқтағым келеді:«Ертең өсіп келеді, ертеңмен бірге адам өсіп келеді. Бізде қазір жаңа қоғам ғана жасалып жатқан жоқ, жаңа адам жасалып келеді», деген екен .Олай болса ертеңіміз нұрлы да жарқын болуы үшін мектеп, ата-ана болып бірлесе жұмыс жасайық. Бүгінгі кездесуге келіп қатысқандарыңыз үшін көп рахмет.
	[bookmark: _GoBack]Баяу музыка.

